
Tơlơi Pơhiăp Hlâo  

Sŏp-hră Haggai jing hră čih pioh hơdôm boh-hiăp be̱r mơ̆ng Yahweh brơi kơ pô-
pơala Haggai čih amăng thŭn 520 H.K. ing ană-plei hơmâo wơ̆t glaĭ laih mơ̆ng lŏn-
čar tuai laih anŭn hơmâo hơdip laih amăng plei Yerusalaim ƀiă thŭn, samơ̆ sang yang ăt 
dŏ amăng tơlơi răm-rai. Hơdôm boh-hiăp anai pơtrŭt kơ ƀing ba-akŏ ƀing ană-plei 
kiăng kơ rŭ̱-pơdơ̆ng glaĭ sang yang laih anŭn Yahweh ƀuăn kơ tơlơi đĭ-kơyar hăng 
tơlơi rơnŭk-rơno ̱m amăng rơnŭk pơanăp kơ ƀing ană-plei tŭ tơlơi pơphrâo hăng 
pơrơgoh.  

Jar Atŭt-Kơsem  

Tơlơi pơđar rŭ̱-pơdơ̆ng glaĭ sang yang (1:1-15)  
Hơdôm boh-hiăp pơjuh-pơalum hăng čang-rơmang (2:1-23)  

1  

Yahweh Pơđar Kiăng Pơdơ̆ng Đĭ Sang Yang  
1ơi hrơi tal sa blan tal năm amăng thŭn tal dua pơtao Darius ngă pơtao-prŏng amăng 

dêh-čar Persia, Yahweh yua pô-pơala Haggai kiăng kơ pơhiăp hăng Zêruƀabel laih 
anŭn hăng Yôsua. Zêruƀabel jing ană Sealtiêl laih anŭn ăt jing khua wai-lăng anih-lŏn 
Yudah. Yôsua jing ană Yehôzadak laih anŭn ăt jing khua ngă yang prŏng hloh mơ̆n.a  

2Anai yơh jing tơlơi Yahweh Dưi Kơtang pơhiăp, “ing mơnuih anai laĭ tui anai: 
Mông anai jing aka djơ̆ mông kiăng kơ pơdơ̆ng glaĭ Sang Yang ôh.”  

3Tui anŭn, Yahweh yua pô-pơala Haggai kiăng pơhiăp hơdôm boh-hiăp tui anai, 4“Ơ 
ƀing ană-plei Kâo hơi, yua-hơget ƀing gih dŏ hơdip amăng sang hiam, tơdang anŭn, 
Sang Yang Kâo ăt dŏ amăng tơlơi răm-rai lĕ?”  

5ing gih ƀu thâo-hluh ôh hă, hơget-tơlơi hlak truh kơ ƀing gih lĕ? 6ing gih hơmâo 
jŭ-pla laih lu pơdai, samơ̆ ƀing gih hơpuă kơnơ̆ng ƀiă đôč. ing gih hơmâo gơnam-
ƀơ̆ng kiăng kơ ƀơ̆ng, samơ̆ ƀing gih ƀơ̆ng ƀu djŏp kiăng kơ trơi ôh. ing gih hơmâo ia 
boh-kơƀâo kiăng kơ mơñum, samơ̆ ƀing gih ƀu djŏp mơñum kiăng kơ hrăp ôh! ing 
gih hơmâo sum-ao kiăng kơ čut-hơô, samơ̆ ƀing gih ƀu hơmâo djŏp kiăng kơ pơđao 
ôh. Laih anŭn ƀing gih mă-bruă kiăng kơ hơmâo nua apăh, samơ̆ ƀing gih ƀu hơmâo 

djŏp kiăng kơ hơdip ôh.”  
7Anai yơh jing tơlơi Yahweh Dưi Kơtang laĭ, “ing gih ƀu thâo-hluh ôh hă, yua-

hơget tơlơi anai hơmâo truh laih lĕ? 8Ră-anai, đĭ nao bĕ pơ hơdôm bŏl-čư̆,b ba glaĭ bĕ 
kơyâo kiăng kơ pơdơ̆ng glaĭ Sang Yang; tui anŭn Kâo či yap tơlơi anŭn jing mơak laih 
anŭn anăn Kâo arăng či kơkuh-pơpŭ yơh. 9ing gih čang-rơmang kiăng kơ hơpuă lu, 
samơ̆ jing hĭ ƀiă đôč. Laih anŭn tơdang ƀing gih ba glaĭ gơnam gih hơpuă laih pơ sang, 
Kâo mă-pơđuaĭ hĭ kar hăng angĭn pưh pơđuaĭ hĭ hơkam yơh. Yua-hơget Kâo ngă tui 
anŭn lĕ? Yuakơ Sang Yang Kâo hlak dŏ amăng tơlơi răm-rai yơh, tơdang anŭn, rĭm čô 
amăng ƀing gih bŏ-hrŏ hăng bruă pơkra sang ñu pô. 10Tui anŭn, tơlơi ƀing gih ngă anŭn 
yơh, jing tơhnăl-tơlơi yua-hơget ƀu hơmâo ôh ia-hơjan laih anŭn ƀu hơmâo ôh gơnam-
tăm dưi čăt đĭ. 11Kâo hơmâo ba rai laih phang-pơđiă ƀơi anih-lŏn anai, anŭn jing ƀơi 
čư̆-čan, đang-hơma, đang boh-kơƀâo, ƀơi boh-črohc ôliwơ, ƀơi rĭm gơnam-tăm lŏn 
pơtơbiă rai, ƀơi mơnuih-mơnam laih anŭn hlô-mơnơ̆ng, laih anŭn ƀơi rĭm kơyâo-pơtâo 
ƀing gih pla kiăng kơ čat đĭ yơh.”  

Ană-Plei Tui-Gưt Tơlơi Yahweh Pơtă  
12Giŏng anŭn, Zêruƀabel hăng Yôsua laih anŭn abih-bang mơnuih, jing ƀing hơmâo 

wơ̆t-glaĭ laih mơ̆ng lŏn-čar Babilon, ngă tui tơlơi Yahweh Ơi Adai gơñu hơmâo pơtă 
laih. ing gơñu huĭ-pơpŭ kơ Yahweh laih anŭn tui-gưt kơ pô-pơala Haggai, jing ding-
kơna Yahweh hơmâo pơkiaŏ rai laih.  

13Giŏng anŭn, pô-pơala Haggai jing ding-kơna Yahweh pơhaih hơdôm boh-hiăp 
Yahweh pơtă laih kơ ƀing ană-plei anai tui anai, “Kâo či dŏ hrŏm hăng ƀing gih, anŭn 
yơh jing tơlơi Kâo ƀuăn.” 14Yahweh mă-bruă amăng pran-jua abih-bang ƀing gơñu 
kiăng kơ mă-bruă pơdơ̆ng glaĭ Sang Yang, anŭn jing: Zêruƀabel jing khua wai-lăng 
anih-lŏn Yudah, Yôsua jing khua ngă yang prŏng hloh laih anŭn abih-bang ană-plei jing 
ƀing hơmâo wơ̆t-glaĭ laih mơ̆ng lŏn-čar tuai. ing gơñu čơdơ̆ng mă-bruă pơdơ̆ng glaĭ 
Sang Yang Yahweh Dưi Kơtang, jing Ơi Adai gơñu, 15ƀơi hrơi tal duapluh-pă̱ blan tal 
năm amăng thŭn tal dua pơtao-prŏng Darius wai-lăng yơh.  

2  

Tơlơi Kơdrưh-Kơang Sang Yang Phrâo  
1ơi hrơi tal duapluh-sa blan tal tơjuh amăng thŭn anŭn mơ̆n , Yahweh yua pô-pơala 

Haggai kiăng kơ pơtă kơ ƀing ană-plei Ñu. 2Ñu pơđar Haggai nao pơhiăp hăng 
Zêruƀabel jing khua wai-lăng anih-lŏn Yudah, hăng Yôsua jing khua ngă yang prŏng 
hloh laih anŭn hăng ƀing ană-plei kiăng kơ tơña tui anai, 3“Hơmâo mơ̆ hlơi pô amăng 
ƀing ih ăt dŏ hơdơr tơlơi kơdrưh-kơang Sang Yang hlâo adih hơmâo laih lĕ? Hiư̆m-pă 
ƀing gih lăng kơ Sang Yang anŭn ră-anai lĕ? Sang Yang anai jing hrup hăng đôč-đač 
yơh.d 4Ơ Zêruƀabel, Yôsua laih anŭn abih-bang ƀing ană-plei, ƀing gih anăm tah-hơtai 
ôh. Ngă bĕ bruă pơdơ̆ng glaĭ anŭn, yuakơ Kâo dŏ hrŏm hăng ƀing gih. 5Tơdang ƀing 
gih tơbiă mơ̆ng lŏn-čar Êjip, Kâo hơmâo ƀuăn laih Kâo či dŏ hrŏm hăng ƀing gih nanao 
yơh. Yang Bơngăt Kâo yơh či dŏ amăng tŏng-krah ƀing gih, tui anŭn anăm huĭ-hiưt 
ôh.”e  

6“u sui ôh, sa wơ̆t dơ̆ng Kâo či rơyuh adai, lŏn-tơnah, lŏn-thu laih anŭn ia-rơsĭ.f 
7Kâo či rơyuh-pơgơi abih-bang lŏn-čar, tui anŭn arăng či ba rai mŭk-dramg gơñu pơ 
anih anai. Giŏng anŭn, Sang Yang anai či bă-blai hăng mŭk-dram pơdrŏng-sah yơh. 
8Abih-bang amrăkh laih anŭn mah amăng lŏn-tơnah anai jing gơnam lŏm kơ Kâo. 9Sang 
Yang phrâo anai či jing kơdrưh-kơang hloh kơ Sang Yang hlâo adih yơh. Pơ anih anŭn 
yơh Kâo či pha-brơi kơ ƀing ană-plei Kâo tơlơi đĭ-kơyar lar lu laih anŭn tơlơi rơnŭk-
rơnua.” Yahweh Dưi Kơtang hơmâo pơhiăp laih.  

Pô-Pơala kơsem-Lăng Tơlơi Pơmĭn ing Khua Ngă Yang  
10ơi hrơi tal duapluh-pă̱ blan tal duapăn amăng thŭn tal dua pơtao Darius ngă pơtao-

prŏng amăng dêh-čar Persia, Yahweh Dưi Kơtang yua pô-pơala Haggai dơ̆ng kiăng laĭ 
tui anai, 11“Anai yơh jing tơlơi Yahweh Dưi Kơtang laĭ: Tơña bĕ ƀing khua ngă yang 
kơ tơlơi phiăn anai: 12Tơdah hơmâo sa čô amăng ƀing gih mă sa čơđeh añăm-mơnơ̆ng 
rơgoh-hiam mơ̆ng gơnam-pơyơr laih anŭn đŭng amăng ao-phyung ñu. Tui anŭn, tơdah 
ñu brơi ao-phyung ñu tĕk-djơ̆ ƀañ-tơpŭng pă, añăm tŭk laih pă, ia boh-kơƀâo pă, ia 
rơmuă ôliwơ pă, ƀôdah tĕk-djơ̆ hơget gơnam-ƀơ̆ng pă, tơlơi anŭn či ngă brơi kơ 
hơdôm gơnam-ƀơ̆ng anŭn jing hĭ rơgoh-hiam mơ̆?”  
ing khua ngă yang laĭ-glaĭ, “Ơ-ơh.”  
13Giŏng anŭn, pô-pơala Haggai tơña dơ̆ng tui anai, “Tơdah sa čô mơnuih jing hĭ grĭ-

grañ yuakơ ñu tĕk-djơ̆ atâo-djai. Tui anŭn, tơdah ñu nao tĕk-djơ̆ sa amăng hơdôm 

gơnam-ƀơ̆ng anŭn, tơlơi anai či ngă brơi kơ hơdôm gơnam-ƀơ̆ng anŭn jing hĭ grĭ-grañ 
mơ̆?”  
ing khua ngă yang laĭ-glaĭ, “Ơ, sit jing hĭ grĭ-grañ yơh.”i  
14Giŏng anŭn, pô-pơala Haggai laĭ tui anai, “Yahweh laĭ ăt kar-kaĭ mơ̆n kơ ƀing 

mơnuih amăng lŏn-čar anai laih anŭn ăt kơ hơget-tơlơi ƀing gơñu hơmâo pơtơbiă rai 
laih mơ̆n, wơ̆t-hăng abih-bang gơnam gơñu pơyơr ƀơi kơnưl ngă yang ăt jing hĭ grĭ-
grañ kar-kaĭ mơ̆n.”  

Yahweh uăn Pha-Brơi Tơlơi Mơyun-Hiam Ñu  
15Yahweh pơhiăp dơ̆ng tui anai, “ing gih ƀu dưi thâo-hluh ôh hă hơget-tơlơi hơmâo 

truh laih kơ ƀing gih? Hlâo kơ ƀing gih čơdơ̆ng pơdơ̆ng glaĭ Sang Yang anai, 16ƀing gih 
nao pơ anih pơkŏm ƀur pơdai čang-rơmang kiăng kơ hơmâo duapluh hơkă prŏng, 
samơ̆ ƀing gih či hơmâo kơnơ̆ng pluh đôč. ing gih kiăng kơ nao mă rơmapluh kơƀai 
ia boh-kơƀâo mơ̆ng kơthŭng juă-djet, samơ̆ ƀing gih hơmâo kơnơ̆ng duapluh đôč. 
17Kâo brơi rai khul angĭn-pơiă laih anŭn hơjan ple̱r-tơlŏ kiăng kơ pơrai hĭ abih-bang 
gơnam-tăm ƀing gih jŭ-pla kiăng kơ čăt, samơ̆ ƀing gih ăt ƀu kơhma ̱l hĭ tơlơi soh gih 
mơ̆n. 18Hrơi anai jing hrơi tal duapluh-pă̱ blan tal duapăn, anai yơh jing hrơi atur Sang 
Yang hơmâo pơdơ̆ng pơgiŏng hĭ laih. Tui anŭn, pơmĭn bĕ tơlơi či truh čơdơ̆ng mơ̆ng 
ră-anai. 19Wơ̆t-tơdah pơdai ƀu dŏ glaĭ ôh, phŭn-hrĕ boh-kơƀâo, phŭn-kơyâo hra, phŭn 
boh pum-ƀrê laih anŭn phŭn ôliwơ aka pơtơbiă rai boh ôh, samơ̆ čơdơ̆ng mơ̆ng ră-anai 
yơh Kâo či bơni-hiam kơ ƀing gih hơmâo djŏp bă-blai.”  

Tơlơi Yahweh uăn Kơ Zêruƀabel  
20ơi hrơi anŭn mơ̆n, jing hrơi tal duapluh-pă̱ amăng blan anŭn, Yahweh yua pô-

pơala Haggai kiăng kơ pơhiăp tơlơi pơtă tal dua dơ̆ng 21kơ Zêruƀabel, jing khua wai-
lăng anih-lŏn Yudah tui anai, “Kâo jĕ či rơyuh adai rơngit laih anŭn lŏn-tơnah yơh, 
22hăng pơrai ƀing lŏn-čar laih anŭn mă-pơđuaĭ hĭ tơlơi dưi gơñu. Kâo či pơkŭp hĭ 
hơdôm rơdêh-aseh wơ̆t-hăng ƀing pơgăt rơdêh anŭn mơ̆n; tơpul aseh či djai hĭ yơh laih 
anŭn ƀing đĭ ƀơi hơdôm aseh anŭn či pơdjai hĭ tơdruă gơñu yơh.”  

23Yahweh Dưi Kơtang laĭ dơ̆ng tui anai, “Ơ Zêruƀabel ding-kơna Kâo hơi, ƀơi hrơi 
anŭn Kâo či ruăh-mă ih laih anŭn Kâo či jao kơ ih wai-lăng ƀing ană-plei Kâo amăng 
tơlơi dưi anăn Kâo, yuakơ ih yơh, jing pô Kâo hơmâo ruăh-mă laih. Yahweh Dưi 
Kơtang hơmâo pơhiăp laih.”  

 
i2:13 Tơlơi Yap 19:11-22.  


